
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
শহরবাসের ইতিকথা QV)
কিন্তু মোহন তাকে বড়ো খাতির করিত, ভালো ছেলে মোহন। বাঁচার আনন্দে ভাটার সময় শুধু শ্ৰাস্তি আর বিরক্তি,-কিছুক্ষণের জন্য যখন একেবারে লোপ পাওয়ার সাধ জাগিত, পোষা কুকুরটা ছাড়া কারও সঙ্গ সহ্য হইত না, মোহনের সঙ্গে তখন কথা বলিতে পারিত,-যে কোনো বিষয়ে কথা হােক। কুকুরটা কবে মরিয়া গিয়াছে। মোহন এখনও আছে, দুধ ভাত আর সুখ শাস্তিতে পরিপুষ্ট দিব্যাকান্তি মোহন। ভালো ছেলে মোহন, ধৈর্যময় মোহন, সহনশীল নিয়মতান্ত্রিক একগুয়ে মোহন ।
ওকে কিছু ভাবালুতার খোরাক তার দেওয়া উচিত। সন্ধ্যা বসিল, গা এলাইয়া দিল।--মানুষ কেন রোগা হয় তুমি কী বুঝবে ? মনটা ভালো নেই fटक !
মোহন প্রায় আধ মিনিট চুপ করি যা রহিল। কোনোদিন বোঝে নাই, আজ কি আর সে বুঝিবে এই নীরব সহানুভূতি কত অসহ্য সন্ধ্যার কাছে ?
তোমার সুখী হওয়া কঠিন, সন্ধ্যা ! যা জিদ তোমার ! ইস ? তার মানে ?-ও, জিদ ! যাকগে, সুখদুঃখের কথায় কাজ নেই। বউকে সঙ্গে আনলে না কেন, আলাপ করতাম ? আচ্ছা, আমিই তোমার বাড়ি গিযে আলাপ করে আসব একদিন ।
মোহন বিস্মিত হইয়া বলিল, তুমি জানলে কী করে আমি বাড়ি নিয়েছি ? ওব কাছে শুনলাম। সঠিক ? চিন্ময় তবে এসেছিল ? তবু ভালো, আমি ভাবছিলাম, তোমাদের বুঝি কথাও বন্ধ। বন্ধু তোমার আসেনি, তবে আমাদের কথা বন্ধ নয়, দরকার হলে আমরা ফোনে কথা বলি। মোহনা ধীরে ধীরে বলিল, দরকার হলে ফোনে কথা বলে ! কী রকম দরকার হলে ? সন্ধ্যা একটু হাসিল । যেমন ধরো আমার কিছু বাড়তি টাকা চাই। আমি ফোন করে টাকার কথা বলি, ও লোক দিযে টাকা পাঠিয়ে দেয়।
শুধু টাকার কথা বলে ? আর কোনো কথা হয় না ? হয়। বইকী। সন্ধ্যার মুখের হাসি নিভিয়া যায়। তীক্ষদৃষ্টিতে সে মোহনের মুখের ভাব লক্ষ করে, ভুৰু কুঁচকাইয়া বলে, খারাপ লাগছে শুনতে ? আমাকে ভোগ করতে দিই না, তবু টাকা চেয়ে নিই, এটা খুধ খাপছাড়া মনে হচ্ছে ? তা তো মনে হবেই, তোমরা পুরুষ মানুষ যে ! বিয়ে করবার আগে তোমরা বড়ো বড়ো কথা বলতে পাব, বিয়ের পব সে সব কথা মনে বাখলে দোষ হয় আমাদের। সবাই নাকি জানে ওসব বড়ো বড়ো প্ৰতিজ্ঞা ভালোবাসার প্রলাপ ! সবাই জানে জানুক, আমি জানি না। জানতে চাই না। বিয়ে করবার জন্য পায়ে ধরে তো সাধিনি আমি ? স্পষ্ট বলেছিলাম টাকার জন্য তোমায় বিয়ে করছি, যা খুশি করব, যেখানে খুশি থাকিব, কিছু বলতে পাবে না। ভালো না লাগে একসঙ্গে থাকব না, কিন্তু যতকাল বাঁচি আমায় টাকা দিয়ে যেতে হবে। মাসে মাসে আমার মিনিমাম কত টাকা চাই তাও বলেছিলাম। যদি মনে করে থাকে আমার সে সব ছলনা, আমি দুষ্টামি করে আবোল-তাবোল বকছি, ওর সঙ্গে খেলা করছি, তার জন্য কি আমি দু-য়ি ? তোমরা যে কী দিয়ে গড়া বুঝতে পারি না, এখনও ওর ভুল ভাঙািল না। এখনও বিশ্বাস করে ওকে ভালোবাসি, আমার একটা পাগলামির পিরিয়ড চলছে, এটা কেটে গেলে ঠিক হয়ে যাবে।
ভালোবাসায় তুমি বিশ্বাস করো না ? नीं ।
তুমি কখনও ফিরে যাবে না ?

		 এই পাতা শেষ সম্পাদিত হয়েছে ১৮:৪৪টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

